
1 Proses dewis

Rhaid i bob Hyfforddwr gwblhau a dychwelyd ffurflen gais.  Mae hon yn seiliedig ar y rhai a ddefnyddir ar gyfer y cwrs MHFA yn Awstralia a’r Alban, yr ydym wedi ei haddasu ar gyfer Cymru.  Pan fydd pobl yn derbyn y ffurflen gais byddant yn derbyn gwybodaeth ynglŷn â’r hyn y mae hyfforddi i fod yn Hyfforddwr MHFA (Cymru) yn ei olygu a’r meini prawf ar gyfer dewis.
Rydym yn chwilio am bobl gyda phrofiad, gwybodaeth a sgiliau ym maes iechyd meddwl/afiechyd meddwl ac sy’n gallu defnyddio’r rhain i gynnig enghreifftiau priodol wrth gynnal y cwrs.  Yn ddelfrydol bydd gan bobl brofiad o hwyluso grwpiau a/neu ddarparu hyfforddiant.  Mae angen i bawb gael cefnogaeth ysgrifenedig gan eu sefydliad, oni bai eu bod yn hunangyflogedig, ac yn yr achos hwnnw bydd angen canolwyr arnynt.
Disgwylir i ddefnyddwyr gwasanaeth iechyd meddwl sy’n ymgeisio i gynnig tystiolaeth yn yr un meysydd ac i ddangos eu bod wedi symud ymlaen yn eu gwellhad eu hunain.

Rydym yn ymateb mewn nifer o ffyrdd os na all pobl gynnig digon o dystiolaeth:

1. Cynnig lle amodol iddynt ac unai
· Gofyn iddynt gael mwy o brofiad o hwyluso/hyfforddi.

· Gofyn iddynt gael mwy o brofiad o weithio gyda phobl gyda phroblemau iechyd meddwl e.e. trwy wirfoddoli mewn prosiect iechyd meddwl.

2. Gofyn iddynt ymgeisio eto ymhen blwyddyn pan fydd ganddynt fwy o brofiad yn y ddau faes.

3. Gwrthod eu cais ac egluro pam.

2. Proses Gymeradwyo
Mae sawl rhan i’r broses hon:

1. Mynychu a chyfranogi – rhaid i bawb fynychu tri rhan y cwrs hyfforddi, cwrs 12-awr MHFA (Cymru) wedi ei ddarparu gan aelodau o’r Tîm Hyfforddi Cenedlaethol, Diwrnodiau Datblygu a Diwrnodiau Asesu.  Efallai y bydd yn rhaid i rai pobl adael cwrs oherwydd gwahanol amgylchiadau, a gallant ail ymuno ar ddechrau’r Diwrnodiau Datblygu pan geir cyfle yn y cwrs hyfforddi nesaf os ydynt wedi mynychu’r cwrs 12 awr yn llawn.  Disgwylir iddynt gyfranogi ym mhob gorchwyl, trafodaeth a gweithgaredd yn ystod pob agwedd o’r hyfforddiant.

2. 
Gwaith Ysgrifenedig - Yn ystod yr hyfforddiant disgwylir i bawb i, i) cwblhau amryw o orchwylion sy’n dangos eu dealltwriaeth o beth mae bod yn Hyfforddwr MHFA (Cymru) yn ei olygu, ii) adnabod beth yw eu Hanghenion Dysgu a sut y maent wedi cwrdd â’r rhain. Mae’r pwyslais ar hunan fyfyrio.  Pythefnos ar ôl i’r hyfforddiant ddod i ben disgwylir iddynt anfon eu Ffeil Asesu at un o’r Tîm Hyfforddi Cenedlaethol er mwyn cael eu hasesu. Mae’r ffeil yn cynnwys eu gwaith ysgrifenedig a’r ffurflenni adborth y maent yn eu derbyn gan y Tîm Hyfforddi Cenedlaethol a’u cyfoedion yn ystod yr hyfforddiant.
3. Gorchwylion – Disgwylir i bawb ddarparu sesiynau cynorthwyedig yn eu Grwpiau Gweithgaredd yn ystod y Diwrnodiau Datblygu ac Asesu; hwyluso trafodaeth ar y materion darparu ar gyfer rhan dethol o’r cwrs ar y Diwrnodiau Datblygu a chyflwyno rhan dethol o’r cwrs ar y Diwrnodiau Asesu.  Caiff y rhain eu hasesu.  Y Diwrnodiau Datblygu gan ddau aelod o’r Tîm Hyfforddi Cenedlaethol a’r Diwrnodiau Asesu gan yr un bobl a’r hyfforddwyr eraill yn y Grŵp Gweithgaredd..

4. Adborth ar Lafar – Mae pawb yn cwrdd ag aelod o’r Tîm Hyfforddi Cenedlaethol am sesiwn unigol yn ystod y Diwrnodiau Datblygu ac Asesu.  Mae hyn yn gyfle i drafod eu Hanghenion Dysgu ac i gynnig adborth ar sut y maen nhw’n dod yn eu blaenau.  Mae’n gyfle i nodi unrhyw bryderon, ar y ddwy ochr, ynglŷn â bod yn Hyfforddwr.  Ar ôl yr hyfforddiant a derbyn y Ffeil Asesu, bydd yr Hyfforddwr yn ffonio’r Hyfforddwr newydd a thrafod y cynnwys.

5. Tystiolaeth  – Mae Hyfforddwyr yn edrych am dystiolaeth o lefelau penodol o allu mewn nifer o feysydd sydd wedi eu nodi’n hanfodol i Hyfforddwr MHFA (Cymru) er mwyn iddynt ddarparu’r cwrs MHFA (Cymru) yn llwyddiannus.  Mae Hyfforddwyr yn ymwybodol o beth yw’r rhain cyn ymuno a’r hyfforddiant.  Caiff unrhyw bryderon ynglŷn â Hyfforddwr eu trafod gyda gweddill y Tîm Hyfforddi Cenedlaethol a chytunir ar strategaethau ar y cyd.  Chwilir am dystiolaeth o newid a chaiff yr hyn sy’n ddisgwyliedig o bobl ei gyfathrebu’n eglur iddynt yn eu cyfarfodydd un i un.
6. Adborth Gwerthuso – Disgwylir i Hyfforddwyr ddychwelyd y ddwy set gyntaf o ffurflenni gwerthuso eu cyrsiau at yr Hyfforddwr er mwyn eu hadolygu.

7. Cymeradwyaeth - Os yw’r Hyfforddwr yn fodlon bod yr Hyfforddwr newydd wedi cwrdd â’r meini prawf yn foddhaol a bod yr adborth o’r ddwy set o ffurflenni gwerthuso’n gadarnhaol, byddant yn argymell Mind Cymru i gymeradwyo’r person hwn yn Hyfforddwr MHFA (Cymru).
8. Amgylchiadau Amodol – Fe all nifer fach o bobl fod yn achos pryder ac fe ellir gosod amodau unigol arnynt cyn eu cymeradwyo.  Mae’r amodau hyn yn debygol o gynnwys darparu un neu ddau gwrs gydag aelod o’r Tîm Hyfforddi Cenedlaethol naill ai’n cyd gyflwyno neu’n eu harsylwi.

9. Cymeradwyaeth Amodol - Fe all rhai Hyfforddwyr gael eu cymeradwyo ar yr amod eu bod yn cyd-gyflwyno’r cwrs. Gallai hyn gael ei ddiddymu ar ôl adolygiad ac asesiad pellach trwy arsylwi gan aelod o’r Tîm Hyfforddi Cenedlaethol.
10. Tystiolaeth Annigonol neu Ymddygiad Amhriodol Cyson – Ar adegau prin mae rhai pobl yn dangos nad ydynt yn addas ar gyfer bod yn Hyfforddwr MHFA (Cymru).  Mae’r Tîm Hyfforddi Cenedlaethol yn cyfarfod i drafod y sefyllfa a bydd Hyfforddwr/wyr yn cwrdd â’r unigolyn ac yn eu cynghori i adael. 

3. Cymeradwyaeth Parhaus
· Mae angen i Hyfforddwyr MHFA ddarparu o leiaf 3 chwrs mewn cyfnod o 12 mis ar ôl eu cymeradwyo er mwyn aros ar Gofrestr Hyfforddwyr MHFA (Cymru).

· Mae angen iddynt sicrhau bod ffurflenni monitro a gwerthuso’n cael eu cwblhau a’u dychwelyd at Mind Cymru ar gyfer pob cwrs y maent yn ei ddarparu ar ôl eu cymeradwyo.
· Bydd angen iddynt fynychu cyfarfodydd Hyfforddwr Rhwydwaith sy’n cael eu cynnal gan Mind Cymru a bod yn fodlon i ddiweddaru gwybodaeth a sgiliau yn ôl y gofyn.

· Byddant yn cydymffurfio gyda’r broses Sicrhau Ansawdd a nodir gan Mind Cymru i sicrhau lefel penodol o ansawdd a chysondeb darpariaeth ar gyfer pob cwrs.

· Rhaid darparu’r cwrs 12 awr MHFA (Cymru) yn y fformat a nodir gan Mind Cymru ac mae’n rhaid i unrhyw newidiadau i’r cynnwys ddod ganddyn nhw.  Gall Hyfforddwyr MHFA (Cymru) wella’r cwrs trwy ddefnyddio gweithgareddau a gwybodaeth briodol.
Os na all Hyfforddwr MHFA (Cymru) gwrdd â’r amodau hyn, fe all Mind Cymru benderfynu ei bod hi’n briodol i ddiddymu’r gymeradwyaeth.  Os digwydd hyn, yna caiff enw’r person ei dynnu o Gofrestr Hyfforddwyr Cymeradwy MHFA (Cymru) ac ni fyddant yn gallu prynu Llawlyfrau na Thystysgrifau ar ôl hynny.  Caiff pob sefyllfa ei drafod ar sail unigol a gall Mind Cymru ei adolygu. Os ystyrir ei bod yn briodol i adnewyddu cymeradwyaeth yn dilyn adborth ffurflenni gwerthuso neu mewn rhyw fodd arall gan gyfranogwyr, gellir gofyn i’r person gyflwyno ar y cyd gydag aelod o’r Tîm Hyfforddi Cenedlaethol.

